Әдебиеттегi ұлттық рух! 

Бұл - басынан бостандығы таймаған қуатты елдер үшiн кәдiмгi, күнделiктi нәрсе. Ағылшын, француз, немiс т.б. елдер әдебиетi оны ешқашан бiздегiдей еткiр сезiнген емес. Соның өзiнде де Еуропалықтар соңғы жылдарда Америка Құрама штаттары салт-санасының ұлттық менталитетке керi әсерi туралы жаза бастады. Ал бiзде мәселе мүлде басқаша қалыптасты. Ойлана қарасақ, совет үкіметі ұлттық рухты жоюды мақсатты түрде жоспарлаған. Алғашқы кұндерінен бастап-ақ «ұлтшылдық» деген сөзді  рухы берiк жандарды басып, жаншып, жойып жіберу  үшiн саналы түрде  қолданған. 20 ғасырдың ар жағында да, бер жағында да  бұл мәселе, оған дейiнгiдей өткiр қалыпта қозғалған емес. Нақты ұлттың тұрмыс-салтындағы қалыптасқан тұрақты, дәстүрлi белгiлердi бұзып беймәлiм, жат жаңа қатынастар мен үлгiлердi күшпен таңу тектi халықтың ашу-ызасын, қарсылығын, туғызатын нәрсе. 

Қазақ әдебиетiнде  осы қарсылық  "Зар заман" әдеби ағымы түрiнде көрiнiс тапты. Бұл процестiң прогрессивтi де, регрессивтi де беттерi болады. Болашаққа ұмтылған халықтың өз дамуына кедергi болған "көненi" лақтырып тастауы, одан босағысы келуi түсiнiктi жай. Ал отарлық жүйеде ол мүлде басқа заңдылықтарға тәуелдi болады. Отарлаушы мемлекет үшiн отар елдiң халқынан гөрi, байлығы, жерi ғана қымбат.
Р.Нұрғали ез зерттеулерiнде осы басты мәселенi жоғары қойды.
